
O‘ZBEKISTONDA KAMBAG‘ALLIKNI 
QISQARTIRISH VA AHOLI FAROVONLIGINI 

AFZALLIKLARI

Annotatsiya: Maqolamizda O‘zbekiston Respublikasida kambag‘allikni qisqartirish va aholi farovonligini oshirishda chet 
el tajribasidan foydalangan holda natijalarga erishish, aholi daromadini oshirish orqali yashash muhitini yaxshilash va 
bandlik muammolarini bartaraf etish uchun davlatimizda qilinayotgan chora-tadbirlar muhokama qilinadi.

Kalit soʻzlar: Kambag‘allik, aholi farovonligi, chet el tajribalari, aholi daromadlari, ishsizlik, bandlik ,tadbirkorlik, hududlar.

Abstract: Our article examines the measures taken in our country to reduce poverty and improve the well-being of the 
population of the Republic of Uzbekistan, achieving results using foreign experience, improving living conditions by 
increasing the population's income, and eliminating employment problems. Student of group EKN 201.

Key words: Poverty, population welfare, foreign experience, population income, unemployment, employment, 
entrepreneurship, regions.

Аннотация: В нашей статье рассматриваются меры, принимаемые в нашей стране по снижению бедности и 
повышению благосостояния населения Республики Узбекистан, достижению результатов с использованием 
зарубежного опыта, улучшению условий жизни за счёт увеличения доходов населения, устранению проблем с 
трудоустройством.

Ключевые слова: Бедность,благосостояние населения ,зарубежный опыт,доходы населиния, безработица, 
занятость, предпринимательство, регионы.

K I R I S H
O‘zbekiston Respublikasi o‘zining iqtisodiy va ijtimoiy rivojlanish yo‘lida muhim qadamlar qo‘yayotgan bir 

paytda kambag‘allikni qisqartirish masalasi dolzarb ahamiyatga ega.Turli davlatlar va xalqaro tashkilotlarning 
tajribalari va strategiyalari O‘zbekiston uchun foydali bo‘lishi mumkin.

Masalan, Janubiy Koreya va Singapur kabi davlatlar o‘z iqtisodiyotlarini diversifikatsiya qilish orqali 
kambag‘allikni qisqartirishda muvaffaqiyat qozondilar. O‘zbekistonga ham sanoat, ham qishloq xo‘jaligi va 
xizmatlar sohasini rivojlantirish orqali iqtisodiy o‘sishni ta’minlash tavsiya etiladi.Finlandiya va Germaniya kabi 
davlatlar ta’lim tizimini yangilash va kasb hunar ta’limiga e’tibor qaratish orqali ishchilarni malakali qilishga 
muvaffaq bo‘lishdi, bizda ham ta’lim sifatini oshirish va yoshlarni zamonaviy kasblarga tayyorlash muhimdir.1

1 Yashil-iqtisodiyot-taraqqiyot.uz, https://yashil-iqtisodiyot-taraqqiyot.uz > article > view,https://uza.uz > posts > kambag‘allikni qisqart-
irishda yangicha yondashuvlar.

Braziliya va Meksika kabi mamlakatlar ijtimoiy himoya dasturlarini joriy etish orqali kambag‘allikni 
qisqartirishda muvaffaqiyat qozonishdi,O‘zbekistonda ham bu borada sezilarli darajada ishlar olib borilmoqda.
AQSH va Yevropa davlatlarida kichik va o‘rta biznesni rivojlantirish uchun turli xil dasturlar mavjud, bu borada 
O‘zbekiston Respublikasi Prezidentining 14.02.2025-yildagi “Aholini tadbirkorlikka jalb qilish va bandligini 
ta’minlash uchun moliyaviy yordamlar ajratish tizimini takomillashtirishga oid qo‘shimcha chora-tadbirlar 
to‘g‘risida”gi PQ–64-son qarori qabul qilindi.

Qarorga ko‘ra, aholini tadbirkorlikka jalb qilish, aylanma mablag‘lari bilan ta’minlash hamda Ijtimoiy himoya 
yagona reestri va kambag‘al oilalar reestriga kiritilgan oilalar a’zolariga o‘z faoliyatini boshlash uchun zarur 
bo‘lgan asbob-uskunalarni xarid qilishga ajratiladigan subsidiyalar o‘rniga foizsiz ssuda ajratish tizimini joriy 
etiladi.2

Prezidentimiz Shavkat Mirziyoyevning joriy yil 4-5-fevral kunlari Malayziyaga rasmiy tashrifi ikki tomonlama 
munosabatlarda muhim voqea bo‘ldi, desak yanglishmaymiz. Muzokaralar davomida keng qamrovli hamkorlik 
masalalari muhokama qilindi.

Jumladan, “Halol” standartlari, bojxona, ta’lim, sog‘liqni saqlash, madaniyat, sud-ekspertezasi, diplomatiya, 
“Aqlli” shaharlar va korrupsiyaga qarshi kurash sohalaridagi hamkorlikni rivojlantirishga kelishildi.

Malayziya o‘zining iqtisodiy o‘sishi va kambag‘allikni qisqartirishdagi muvaffaqiyatlari bilan tanilgan 
mamlakatlardan biridir.O‘zbekistonda kambag‘allikni qisqartirishda Malayziya tajribasi muhim ahamiyatga 
ega.Iqtisodiy diversifikatsiya, ta’lim va malaka rivoji, ijtimoiy himoya dasturlari, kichik va o‘rta biznesni qo‘llab-
quvvatlash hamda xalqaro hamkorlik orqali O‘zbekiston o‘z maqsadlariga erishishi mumkin. Malayziyaning 
muvaffaqiyatli tajribalari O‘zbekiston uchun yangi istiqbollar ochadi va kambag‘allikni qisqartirishda samarali 
yechimlar taklif etadi.

Malayziya va O‘zbekiston o‘rtasida bir qator o‘xshash jihatlar mavjud, bular geografik joylashuv, iqtisodiy 
rivojlanish, ko‘p millatli va madaniyatliligi, tadqiqot va ta’limga e’tibor, turizm rivoji, iqtisodiy hamkorlik, madaniy 
aloqalar kabi o‘xshashliklar Malayziya va O‘zbekiston o‘rtasidagi hamkorlikni yanada rivojlantirish uchun asos 
bo‘lishi mumkin.3

M A V Z U G A  O I D  A D A B I Y O T L A R  S H A R H I
Jahon adabiyotlarida kambag‘allikni qisqartirish va aholi ijtimoiy farovonligini oshirish, bandlik muammolari 

ko‘plab olimlar va tadqiqotchilar fikr bildirishgan va izlanishlar olib borishmoqda.
Hindistonlik iqtisodchi va Nobel mukofoti sovrindori Amartya Sen kambag‘allikni faqat daromad nuqtai 

nazaridan emas, balki odamlarning imkoniyatlari va hayot sifatiga e’tibor berish zarurligini ta’kidlaydi. U 
“qobiliyatlar nazariyasi” ni ishlab chiqqan.

Amartya Senning qobiliyatlar nazariyasi (Capabilities Approach) iqtisodiyot, falsafa va ijtimoiy adolat 
sohalarida muhim o‘rin tutadi. Bu nazariya insonning haqiqiy farovonligini va rivojlanishini baholashda qobiliyatlar 
va imkoniyatlarga e’tibor qaratadi. Bu nazariya ko‘plab sohalarda, jumladan, ijtimoiy siyosat, iqtisodiyot va 
rivojlanish strategiyalarida qo‘llaniladi. Bu nazariya insonlarning haqiqiy farovonligini ta’minlashda muhim 
ahamiyatga ega.4

Amerika iqtisodchisi va rivojlanish strategiyalari bo‘yicha mutaxasis Jeffry Sachs kambag‘allikni 
qisqartirish uchun global hamkorlik va yordam dasturlarining ahamiyatini ta’kidlaydi. “Boshqa dunyo” kitobida u 
rivojlanishning turli jihatlarini ko‘rib chiqadi.

Nobel mukofoti sovrindori va iqtisodchi Joseph Stiglitz iqtisodiy tengsizlik va kambag‘allikni kamaytirish 
bo‘yicha ko‘plab tadqiqotlar olib borgan, u ijtimoiy va iqtisodiy siyosatning ahamiyatini ta’kidlaydi.

Ko‘pgina rivojlangan davlatlarda ishsizlik nafaqasini olish huquqini ishlash istagi va ish, kasb-hunar yoki 
ta’lim olish uchun minimal majburiyat bilan bog‘laydi. Slovakiyada ishlashga tayyorligini tasdiqlash va munosib 
ish topishga rozi bo‘lish faqat eng yuqori darajadagi qo‘llab-quvvatlash uchun ariza berishda talab qilinadi. 
Ish izlovchilar ish taklifini qabul qilishlari shartlari ko‘pgina davlatlarda boshqasidan farq qiladi. Chexiya va 
Germaniyada ish izlovchilar har qanday ishni qabul qilishlari kerak, hatto ularning malakalariga mos kelmasa 
yoki qisqa muddatli bo‘lsa ham bunda asosiy maqsad aholini daromadli qilish va boqimandalikka qarshi 
kurashish.

2 O‘zbekiston respublikasi Prezidentining “Aholini tadbirkorlikka jalb qilish va bandligini ta’minlash uchun moliyaviy yordamlar ajratish 
tizimini takomillashtirishga oid qo‘shimcha chora-tadbirlar to‘g‘risida”gi Qarori,Pq-64-son,14.02.2025.

3 Oliy Majlis Qonunchilik palatasi, parliament.gov.uz/oz/news/ozbekiston-malayziya-istiqbolli-hamkorlik,“O‘zbekiston – Malayziya:is-
tiqbolli hamkorlik yangi bosqichda”Sherzod Qulmatov,Oliy Majlis Qonunchilik palatasi deputati.08.02.2025y.

4 Wikipedia https://uz.wikipedia.org > wiki > Amartya_Sen.

Kasb o‘rgatish tizimi muvaffaqiyatli bo‘lmasa, ba’zi davlat soha faolligini oshirishni ta’minlash uchun 
choralar ko‘rishadi.5

Kambag‘allikni qisqartirish va qashshoqlikni butunlay kamaytirish bo‘yicha markazlashgan strategiyani 
samarali amalga oshirish uchun XXR bir nechta mexanizmlardan foydalanib kelmoqda.

Qozog‘iston Respublikasi Hukumatining 2018-yilda qabul qilingan Davlat dasturining asosiy maqsadi 
aholini unumli bandligiga ko‘maklashish va fuqarolarni tadbirkorlikka jalb qilishni o‘zida qamrab oldi.

Bunda bir nechta milliy loyihalar va qo‘yidagi maqsadlar asosiy e’tibor markazidan joy olgan kasb-hunar 
texnika yo‘nalishi va professional ta’limida mehnat bozori ehtiyojlarini hisobga olgan holda kadrlar tayyorlash; 
mehnat bozorida talab qilinadigan malaka va ko‘nikmalar uchun qisqa muddatli kasb-hunar ta’limini joriy etish; 
uzoq hududlardagi qishloq aholi punkitlarida, kichik shahar-posyolkalarida va shaharchalarda mikrokreditlashni 
kengaytirish va kafolatlash, yangi biznes g‘oyalarniamalga oshirish uchun davlat grantlarini taqdim etish, 
mehnat resurslari harakatchanligini oshirish, bandlikka ko‘maklashish uchun yagona raqamli platformani ishlab 
chiqish shular jumlasidandir.6

Prezident SH.M.Mirziyoyev ta’biri bilan aytganda, har qanday mamlakatda, “kambag‘allikni qisqartirishning 
aniq dastak va mexanizmlarini ishlab chiqish, xorijiy tajribani inobatga olgan holda kambag‘allik darajasini 
aniqlash mezonlari va baholash uslubiyatini,ijtimoiy ta’minotning minimal standartlari va me’yoriy asoslarini 
ishlab chiqish va joriy etish” kechiktirib bo‘lmas vazifalardan biri hisoblanadi.

Binobarin, iqtisodchi ekspert O.Hakimov “kambag‘allikni keltirib chiqaruvchi omillar mamlakatda inson 
salohiyatini rivojlantirishga, ishlab chiqaruvchi kuchlarning rivojlanishi va aholining iqtisodiy faoliyatiga to‘sqinlik 
qiladi” deb ta’kidlaydi.

T A D Q I Q O T  M E T O D O L O G I YA S I
Maqolamizda kambag‘allikni qisqartirishda chet el tajribasidan foydalangan holda aholi farovonligini 

yaxshilash va ish bilan bandligini ilmiy jihatdan tadqiq qilishning ilmiy abtraksiyalash usuli, amaldagi 
holatga oid tahliliy ma’lumotlar bazasiga asoslangan empirik tadqiqot usullarining gorizontal va vertikal 
tahlilusullari, kuzatish va ekonometrik modellashtirish usullaridan foydalanilgan.Xususan,maqola 
tarkibiy,fuksional,mantiqiy,statistik,matematik qiyosiy tahlil,monografik kuzatuvlar,sintez usullaridan 
foydalaniladi.

T A H L I L  V A  N A T I J A L A R
Ayni paytda respublikada kambag‘allikni kamaytirish bo‘yicha keng ko‘lamli dastur tayyorlanmoqda, 

kambag‘allikni yo‘q qilish bo‘yicha xalqaro tajriba faol o‘rganilmoqda. Vaziyatni to‘g‘ri baholash uchun 
kambag‘allik to‘g‘risidagi ma’lumotlar kerak. Hukumat tomonidan har tomonlama tadqiqotlar olib borilmoqda, 
eng yaxshi xalqaro tajribalarni hisobga olgan holda kambag‘allik va uning chegarasini aniqlash bo‘yicha milliy 
metodologiyani ishlab chiqishda amaliy natijalarga erishilmoqda.

Davlat statistika qo‘mitasining ma’lumotlariga ko‘ra, 2021-yil 7-sentabr holatiga ko‘ra, mamlakatimizda 
doimiy aholi soni 35000219 nafarni tashkil qildi. Respublika doimiy aholisi sonining 31,1%i mehnatga layoqatli 
yoshdan kichiklar, 58,0%mehnatga layoqatli yoshdagilar va 10,9%imehnatga layoqatli yoshdan kattalar 
hissasiga to‘g‘ri kelmoqda.

Statistik ma’lumotlar 2017–2023-yillarda O‘zbekistonda kuzatilgan aholi sonining o‘sishi,asosan 25-29 va  
30-34 yosh guruhlari umumiy aholi tarkibidagi faol o‘sish bilan bog‘liq ekanligini ko‘rsatadi.

Jahon banki tavsiyasi asosida 2021-yil 1-iyun oyiga qadar O‘zbekistonda bitta shaxs uchun o‘rtacha 
minimal kilokaloriya ehtiyoji kuniga 2100 kilokaloriya miqdorida belgilangan edi.

Oziq-ovqat iste’mol qilish xarajatlari kambag‘allik darajasi bilan taqqoslanadi. Jahon bankining 
qayta kurib chiqilgan metodologiyasi, uy xo‘jaliklarining budjeti tadqiqotlari ma’lumotlarini hisobga olgan 
holda,O‘zbekistondagi kambag‘allik darajasini aniqlashda qo‘llaniladi(1-rasm).7 

5 Xushvaqov A.”Kambag‘allikni qisqartirishda xorij tajribasi va undan samarali foydalanish yo‘llari”,Evraziyskiy jurnal prava,https://
in-academy.uz/index.php/EJLFAS/article/view/16563

6 Qozog‘iston Respublikasi Hukumatining 2018 yil 13 noyabrdagi “2017-2021 yillarda”Enbek” unumli bandlik va ommaviy tadbirkorlikni 
rivojlantirish davlat dasturini tasdiqlash to‘g‘risida”gi 746-sonli qarori, URL:https://primerminester.kz.

7 Stat.uz,https;//stat.uz > …> Qo‘mita yangiliklari > 2020 https://kun.uz > news > 2020/03/03 >jahon-banki-kambag‘allik

1-rasm Aholi jon boshiga daromad.
Manba: Kambag‘allikni qisqartirish va bandlik vazirligi

Aholi daromadlari tarkibining asosiy qismini ish haqi, keksalik pensiyalari va ijtimoiy yordamlar, qishloq 
xo‘jaligidan olinadigan daromadlari tashkil etadi. 2022-yilga nisbatan pensiya va ijtimoiy nafaqalardan olinadigan 
jami daromadlar o‘rtacha 12%ga, qishloq xo‘jaligidan olinadigan daromadlar 6%ga oshdi. Kichik biznesdan 
olingan daromadlar o‘rtacha 1,7 barobar oshdi.

Ta’kidlash joizki, tahlillar natijadariga ko‘ra so‘nggi uch yil davomida aholi daromadlari tarkibida ish haqining 
ulushi 70,2%dan 62,7%ga pasaydi va kichik biznesdan olinadigan daromadlar ulushi esa 0,7%dan 2,9%ga 
oshdi.

O‘zbekistonda kambag‘allik darajasini baholash 2020-yildan boshlab doimiy ravishda olib borilmoqda 
va aholining turmush darajasi, sharoitlari va sifati to‘g‘risidagi muhim ma’lumotlarning manbai hisoblanadi, 
shuningdek, mamlakatdagi monetar kambag‘allik darajasini baholashning yagona axborot manbai hisoblanadi.

O‘zbekiston Respublikasida kambag‘allikni o‘lchash sohasidagi istiqbolli yo‘nalishlaridan biriga ko‘p 
o‘lchovli kambag‘allik indeksini hisoblashning milliy statistika amaliyotiga joriy etilishi hisoblanadi.8 

Albatta kambag‘allik darajasi mintaqadagi ijtimoiy-iqtisodiy holatni baholaydigan asosiy ko‘rsatkichlardan 
biridir. Aholining kambag‘alligi bo‘yicha mintaqalarning reytingi va aholining turmush darajasi reytingi ko‘p 
jihatdan mos keladi.

Barqaror rivojlanishning milliy maqsadlarida 2030-yilga kelib kambag‘allik darajasini milliy o‘rtacha 
ko‘rsatkichdan 2 baravarga kamaytirish va o‘ta kambag‘allik darajasiga barham berish.

X U L O S A  VA  TA K L I F L A R
Jahon banki va BMT Taraqqiyot Dasturi ekspertlari bilan birga “2021–2030-yillarga qadar O‘zbekistonda 

kambag‘allikni qisqartirish strategiyasi” loyihasi ishlab chiqilib, umumxalq muhokamasiga qo‘yildi. 
2021-yilda kambag‘al va ishsiz fuqarolarni doimiy daromad manbai bilan ta’minlash va mehnat faolligini 

oshirish maqsadida ularni kasb-hunar va tadbirkorlikka o‘qitish tizimi to‘liq joriy etilib, o‘qishga jalb qilingan 

8 https://uzbekembassy.com.my > innovatsion_hududlar_ta,2023 yil yakunlari bo‘yicha O‘zbekiston Respublikasida kambag‘allik 
ko‘rsatkichlarini baholash (+infografika)

fuqarolar qamrovi kengaytiriladi. Ushbu maqsadlarda qator amaliy chora-tadbirlar ishlab chiqiladi. Jumladan, 
unda:

-70 ming nafar ishsiz fuqaroni 40 turdagi kasb-hunarga o‘qitish;
-39,6 ming ishsiz fuqaroni tadbirkorlik ko‘nikmalariga o‘qitish;
-50 ming fuqaroni tashkillashtirilgan mehnat migratsiyasi uchun chet tillariga o‘qitish;
-“Temir daftar”, “Ayollar daftari”, “Yoshlar daftari”ga kirgan fuqarolarning o‘qish xarajatlarini Bandlikka 

ko‘maklashish jamg‘armasi, yoshlar va xotin-qizlarning o‘qish xarajatlarini esa “Tadbirkorlikni rivojlantirish 
agentligi (jamg‘armasi)” tomonidan qoplab berish nazarda tutiladi. 

 Hukumat darajasida har bir fuqaroga ayniqsa, moddiy yordamga muhtojlarga, albatta, maksimal darajada 
ko‘mak berish ustuvor vazifalardan bo‘lib qolmoqda. Ayniqsa, ularni ish bilan ta’minlash yoki tadbirkorlika 
o‘rgatish kabi tashabbuslar shular jumlasidandir. Ammo iqtisodda o‘sishning kuzatilmasligi ish haqi va aholi 
turmush darajasining pasayishiga olib kelishi mumkin. Moddiy yordamga muhtojlar ro‘yxatiga kiritilgan 
fuqarolarga dehqonchilik bilan shug‘ullanishi uchun kerakli mehnat qurollari xaridiga subsidiyalar ajratilishi, 
ishsizlar bandligini ta’minlash, turli grant, nafaqa va boshqa to‘lovlardan foydalanish imkoniyatini oshirish 
maqsad qilingan.

Bundan tashqari, ehtiyojmand oilalarni uy-joy bilan ta’minlash bo‘yicha olib borilayotgan ishlar ko‘lami ham 
kengaytirilmoqda.

Bu sa’y-harakatlar o‘zini qay darajada oqlashi va kelgusida kambag‘allikni qisqartirish borasida qanday 
natijalarga erishilishini vaqt ko‘rsatadi.    

Xalqaro standartlar bo‘yicha 2015−2022-yillarda O‘zbekistonda kambag‘allik darajasi 2 barobar – 17 
foizgacha kamaydi. JBga ko‘ra, o‘sayotgan iqtisodiy tengsizlik kambag‘allikni qisqartirish tempini sekinlashtirdi. 
Eng boy fuqarolar daromadi aholining eng kambag‘al qatlaminikiga qaraganda 5 barobar tezroq o‘sdi.

Hozirgi kunda respublikamizda kambag‘allikni qisqartirishda, asosan,  Xitoy va Malayziya tajribasidan 
samarali foydalanilmoqda.

Bunda Xitoy tajribasidan foydalanilganda avvalo, boshlang‘ich ta’limni yuksaltirish hamda aholining 
yosh qatlamini kasbga tayyorlash va ularga o‘z o‘zini band qilishlari, tadbirkorlik bilan shug‘ullanishlari uchun 
imkonkiyatlar yaratib berish eng samara beradigan usulidir.

Respublikamizda kambag‘allikni qisqartirish maqsadida mehnat resurslarini shakllantirish va aholini ish 
bilan ta’minlash, bandlik darajasini ko‘tarish bir qator ishlarni amalga oshirishni taqozo qiladi, xususan:

-respublikamizdagi ishlab chiqarish korxona va tashkilotlarda qo‘shimcha ish o‘rinlarini yaratish 
imkoniyatlarini izlab topish;

-mamlakatimiz ishchi kuchlari raqobatbardoshligini oshirish, yuqori malakaga, zamonaviy kasblarga ega 
bo‘lgan mutaxassislar tayyorlash, ular uchun ish joylarini erkin va mustaqil tanlash imkoniyatlarini izlab topish;

-mehnat bozorini ijtimoiy himoyaga yo‘naltirilganlik darajasini oshirish;
-iqtisodiy faol aholini samarali ish bilan bandligini ta’minlashning tashkiliy-iqtisodiy hamda huquqiy 

mexanizmlarini takomillashtirish va h.k.
Respublikamizda hozirgi kunda tadbirkorlikni rivojlantirishga katta imkoniyatlar yaratilib, xorijiy davlatlar 

bilan aloqalarni mustahkamlashga asosiy e’tibor qaratilishiga qaramasdan bir qancha kamchiliklar mavjud,ushbu 
kamchiliklarni bartaraf qilish orqali iqtisodiy o‘sishga va kambag‘allikni sezilarli darajada qisqartirishga erishiladi.9

